
U nastavnom predmetu Organizacija građenja razvijaju se osnovna teorijska i praktična znanja vezana za 

organizaciju građenja, osnovne subjekte u procesu građenja te zakonske propise iz ove oblasti. Njegova ključna 

uloga je osposobljavanje učenika za praktičnu primjenu stečenih znanja u stvarnim radnim situacijama, čime 

se doprinosi njihovu profesionalnom razvoju i spremnosti za tržište rada. 

Učenjem ovog nastavnog predmeta učenici razvijaju vrijednosti kao što su odgovornost, radna etika, istrajnost 

i preciznost te stiču svijest o racionalnom korištenju resursa u građevinarstvu. 

Ovaj nastavni predmet razvija ključne kompetencije, uključujući tehničku pismenost, radnu etiku i 

poduzetničke vještine. Učenici razvijaju vještine rješavanja problema i poslovne komunikacije, što ih 

osposobljava za rad u dinamičnom okruženju gradilišta. 

Ovaj nastavni predmet je povezan sa svim stručno-teorijskim nastavnim predmetima i crpi znanja iz njih što 

doprinosi cjelovitosti znanja. 

Ovaj nastavni predmet pripada tehničkom i stručnom odgojno-obrazovnom području u oblasti građevinarstva. 

Koncepcija podučavanja temelji se na kombinaciji teorijskih i praktičnih znanja uključujući i terenski rad, gdje 

učenici iskustveno uče da samostalno planiraju i provode radne procese. 

Ovaj nastavni predmet se podučava u srednjim školama za obrazovanje i obuku, za zanimanje u građevinskom 

sektoru, jednu školsku godinu. 

U okviru predmeta Organizacija građenja teži se ostvarivanju sljedećih odgojno-obrazovnih ciljeva: 

 Razumijevanje osnovnih principa i procesa na gradilištu. 

 Razumijevanje osnovnih zakonskih propisa i građevinskih normativa. 

 Razvijanje vještina vođenja investiciono-tehničke dokumentacije. 

 Razvijanje svijesti o važnosti ekološki održivih praksi u organizaciji građevinskih radova. 

A 

Analiza, planiranje i organizacija rada 

Učenici usvajaju znanje i vještine o principima, procesima i pravilima koji upravljaju radom na gradilištu, 

te sticanju praktičnih i teorijskih vještina koje su neophodne za uspješnu organizaciju i koordinaciju 

građevinskih radova. 

Učenici kroz ovu oblast usvajaju znanja o ulogama učesnika u procesu građenja, investiciono-tehničkoj 

dokumentaciji i upravnim aktima bitnim za izgradnju objekta. 

Dodatno, učenici stiču vještine analize i uočavanja problema na gradilištu i pronalaska efikasnih rješenja 

kroz pravilnu organizaciju rada.  

Učenici razvijaju preciznost, odgovornost i sposobnost logičkog razmišljanja u analizi podataka, kao i na 

izgradnju osjećaja za timski rad i koordinaciju sa svim učesnicima u građevinskom procesu. 

B 

Administrativni poslovi 

Učenici razvijaju profesionalan i odgovoran odnos prema zakonodavstvu i građevinskim normama, 

kao i vještine za primjenu tih propisa u praksi. 

Poseban naglasak stavlja se na znanje i vještinu vođenja građevinskog dnevnika, građevinske knjige i 

drugih obaveznih dokumenata koji prate proces građenja.  

Učenici također usvajaju znanja i vještine potrebne za izradu predmjera i predračuna, uz 

razumijevanje njihovog značaja u planiranju troškova i resursa, s posebnim akcentom na zidarske 

radove. 

Kroz ovaj proces kod učenika se razvija sistematičnost, preciznost i sposobnost planiranja, što su 

ključne osobine za uspješno upravljanje građevinskim projektima. 

C 

Zaštita zdravlja i okoliša 

Kroz ovu oblast učenici usvajaju znanja o sigurnosnim propisima i procedurama. Kod učenika se 

razvijaju vještine praktične primjene sigurnosnih mjera i propisa na gradilištu. 

Također, učenici razvijaju svijest o pravilnom upravljanju građevinskim otpadom, s naglaskom na 

selektivno odlaganje, recikliranje i smanjenje negativnog utjecaja građevinskih radova na okoliš. 

Kroz diskusije i praktične primjere, kod učenika se podstiče empatija, poštovanje i solidarnost prema 

drugim radnicima, kao i svijest o važnosti timske saradnje u stvaranju sigurnog i zdravog radnog 

okruženja. 

PK3 – Oblasna struktura predmetnog 
kurikuluma 

A 

ANALIZA, PLANIRANJE I ORGANIZACIJA  RADA  

Ishodi učenja 
A.II.1 Analizira zadatke i 
međusobne dužnosti, 
prava i odgovornosti 
učesnika u procesu 
građenja. 
 
A.II.2 Tumači vrstu i 
sadržaj investiciono-
tehničke dokumentacije. 
 
A.II.3 Određuje značaj i 
potrebu izdavanja 
dokumentacije za 
izgradnju objekta. 
 

Indikatori 
A.II.1.1 Opisuje osnovne uloge i odgovornosti sudionika u procesu građenja. 
A.II.1.2 Dovodi u vezu prava i obaveze sudionika u odnosu na zakonske 
              propise i ugovore. 
 
 
 
A.II.2.1 Razlikuje vrste investiciono-tehničke dokumentacije. 
A.II.2.2 Upoređuje sličnosti i razlike između različitih faza investicijsko- 
              tehničke dokumentacije. 
 
A.II.3.1 Objašnjava svrhu i proces pribavljanja lokacijske informacije,  
              urbanističke saglasnosti, odobrenja za građenje i odobrenja za 
              upotrebu. 
A.II.3.2 Upoređuje razlike između lokacijske informacije, urbanističke  
              saglasnosti, odobrenja za građenje i odobrenja za upotrebu. 

KLJUČNI SADRŽAJI 

Investitor; izvođač; nadzor; projektant; revident; idejni projekat; glavni projekat; izvedbeni projekat; 
projekat izvedenog stanja; lokacijska informacija; urbanistička saglasnost; odobrenje za građenje; tehnički 
pregled objekta; odobrenje za upotrebu. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Prilikom učenja analize, planiranja i organizacije  rada važno je primijeniti različite metode koje omogućavaju 
efikasno usvajanje sadržaja. Potrebno je usmjeriti učenike na ključne koncepte prilikom objašnjavanja 
zadataka, o principima, procesima i pravilima koji upravljaju radom na gradilištu te sticanju praktičnih i 
teorijskih vještina koje su neophodne za uspješnu organizaciju i koordinaciju građevinskih radova. 

Aktivnosti poput diskusija i korištenja praktičnih primjera pomažu učenicima da kroz ovu oblast usvajaju 
znanja o ulogama učesnika u procesu građenja, investiciono-tehničkoj dokumentaciji i upravnim aktima 
bitnim za izgradnju objekta.  

Razumijevanjem faktora koji utiču na efikasnost organizacije, učenici stiču vještine analize i uočavanja 
problema na gradilištu i pronalaska efikasnih rješenja kroz pravilnu organizaciju rada. Ova metodička 
usmjerenja stvaraju dinamično okruženje za učenje, koje potiče preciznost, odgovornost i sposobnost 
logičkog razmišljanja u analizi podataka, kao i na izgradnju osjećaja za timski rad i koordinaciju sa svim 
učesnicima u građevinskom procesu.  

Učenici mogu igrati uloge sudionika u građenju kako bi na slikovit način sagledali dužnosti i prava svakog od 
njih. Potrebno je da imaju, po potrebi, na času primjer cjelokupne potrebne dokumentacije za izgradnju 
jednog građevinskog objekta. 

Učenici kroz nastavu trebaju posjetiti najbližu opštinu kako bi se na licu mjesta upoznali sa administrativnim 
poslovima. 

 Srednje II 

Godine učenja i podučavanja predmeta: 1 

Mogućnost ostvarivanja međupredmetne povezanosti – međupredmetne korelacije 

Moguće je ostvariti međupredmetnu povezanost sa svim stručno-teorijskim predmetima, a od 
općeobrazovnih sa nastavnim predmetima Matematika u struci i Informatika. Na nastavnom predmetu 
Matematika u struci, učenici usvajaju matematičke metode za analizu veličina stanja gradilišta što je ključno 
za planiranje i organizaciju rada. Informatika pruža osnovna znanja o tehničkoj pismenosti, što pomaže 
učenicima da shvate kako organizacija rada  utiče na efikasnost poslovanja i održivost. 

Mogućnosti odgojnog djelovanja i razvoja ključnih kompetencija – kompetencijski pristup 

Nastavni predmet Organizacija građenja razvija tehničke i stručne kompetencije, ali i lične i profesionalne 
vještine učenika. Kroz aktivno učenje, grupne diskusije i projektne zadatke, učenici razvijaju kritičko 
razmišljanje i praktične vještine potrebne za uspješan rad u građevinskoj industriji. Tehničke i digitalne 
kompetencije razvijaju se kroz rad s tehničkom dokumentacijom. Samostalnost i odgovornost jačaju kroz 
praktične zadatke i timski rad, poboljšavajući komunikacijske vještine. Ekološka svijest se podstiče analizom 
energetske efikasnosti i uticaja na okoliš sto razvija građanske kompetencije. Matematičke i analitičke 
vještine razvijaju se kroz proračune i analizu fizičkih veličina. Ovaj pristup omogućava učenicima da steknu 
znanja i vještine potrebne za rad čime se doprinosi njihovu profesionalnom razvoju i spremnosti za tržište 
rada.  

B. II 
ADMINISTARATIVNI POSLOVI  
Ishodi učenja 
B.II.1 Analizira sadržaj 
ugovora o građenju. 
 
 
B.II.2 Istražuje ulogu 
radova u procesu 
organizacije gradilišta. 
 

 

Indikatori 
B.II.1.1 Objašnjava osnovne komponente ugovora o građenju. 
B.II.1.2 Razlikuje vrste ugovora.  
B.II.1.3 Preispituje pravne posljedice nepoštivanja ugovornih obaveza. 
 
B.II.2.1 Utvrđuje važnost pravilne pripreme gradilišta za siguran i efikasan rad. 
B.II.2.2 Primjenjuje pravila izrade i vođenja građevinske dokumentacije u 
              skladu s propisima. 
B.II.2.3 Izrađuje shemu gradilišta.  
B.II.2.4 Objašnjava šta je privremena i okončana situacija. 
B.II.2.5 Primjenjuje norme u izradi predmjera i predračuna po vrstama 
              radova za GN 200, 400, 301, 601, 361, 561. 

KLJUČNI SADRŽAJI 

Ugovor o građenju; vrste ugovora; građevinska knjiga; građevinski dnevnik; shema gradilišta, privremena 
situacija; okončana situacija; građevinske norme; predmjer i predračun. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 

Administrativni poslovi se često temelje na konkretnim i opipljivim primjerima koje učenici mogu vidjeti kroz 
praksu. Prilikom izlaganja gradiva, potrebno je nastojati da se učenici upoznaju sa ugovorom o građenju, 
građevinskom knjigom, građevinskim dnevnikom, shemom gradilišta, privremenom situacijom, okončanom 
situacijom, građevinskim normama, predmjerom i predračunom.  

Osim što se gradivo podučava korištenjem audio-vizelnih materijala, prezentacija ili demonstracija, važno 
je uključiti što više stvarnih primjera iz građevinske industrije.  

Poseban naglasak stavlja se na znanje i vještinu vođenja građevinskog dnevnika, građevinske knjige i drugih 
obaveznih dokumenata koji prate proces građenja.  

Učenici također usvajaju znanja i vještine potrebne za izradu predmjera i predračuna, uz razumijevanje 
njihovog značaja u planiranju troškova i resursa, s posebnim akcentom na zidarske radove. 

Kroz ovaj proces kod učenika se razvija sistematičnost, preciznost i sposobnost planiranja, što su ključne 
osobine za uspješno upravljanje građevinskim projektima. 

Mogućnost ostvarivanja međupredmetne povezanosti – međupredmetna korelacija 

Moguće je ostvariti međupredmetnu povezanost sa svim stručno-teorijskim nastavnim predmetima. Na 
nastavnom predmetu Matematika u struci, učenici usvajaju matematičke metode za izradu predmjera i 
predračuna, kao i privremene i okončane situacije što je ključno za planiranje i organizaciju rada. Tehničko 
crtanje pruža osnovna znanja o tehničkoj pismenosti. Na nastavnom predmetu Građevinski materijali 
učenici usvajaju znanje o kvalitetu i upotrebi materijala u građevinskom objektu.  

Mogućnosti odgojnog djelovanja i razvoja ključnih kompetencija – kompetencijski pristup 

Kroz aktivno učenje, grupne diskusije i projektne zadatke, učenici razvijaju profesionalan i odgovoran odnos 
prema zakonodavstvu i građevinskim normama, kao i vještine za primjenu tih propisa u praksi. 

Tehničke kompetencije razvijaju se kroz rad vođenja građevinskog dnevnika, građevinske knjige i drugih 
obaveznih dokumenata koji prate proces građenja.  

 C.  
 ZAŠTITA ZDRAVLJA I OKOLIŠA 
Ishodi učenja 
C.II.1. Utvrđuje rizike na 
gradilištu i primjenjuje 
mjere zaštite radnika i 
okoliša. 

Indikatori 
C.II.1.1. Identificira moguće uzroke ozljeda na gradilištu. 
C.II.1.2. Predlaže odgovarajuće sigurnosne mjere u skladu sa propisima. 
C.II.1.3. Objašnjava mjere zaštite okoline pri izvođenju građevinskih radova. 

KLJUČNI SADRŽAJI 

Rizici na gradilištu; ozljede na gradilištu; sigurnosne mjere; zaštita okoline; selektivno odlaganje; 
recikliranje; smanjenje negativnog utjecaja građevinskih radova na okoliš. 

PREPORUKE ZA OSTVARENJE ISHODA 

Mogućnosti efikasnog učenja i podučavanja – metodičke smjernice 
 
Oblast Zaštita zdravlja i životne sredine u okviru nastavnog predmeta Organizacija građenja podrazumijeva 
primjenu metoda koje osnažuju razumijevanje sigurnosti, zaštiti zdravlja i održivom razvoju kroz teorijsku i 
praktičnu nastavu. Pravilna upotreba zaštitne opreme na gradilištu kao i strogo pridržavanje sigurnosnih 
propisa, kod učenika razvija odgovornost i profesionalni pristup radu. Interaktivni pristupi omogućavaju 
bolje razumijevanje i primjenu sigurnosnih i ekoloških mjera. Ključan dio nastave je analiza konkretnih 
nesreća i ekoloških incidenata kako bi učenici uočili posljedice nepridržavanja propisanih standarda. Česte 
su zablude, poput potcjenjivanja značaja zaštitne opreme ili ekoloških mjera, koje se mogu prevazići 
demonstracijom zaštitne opreme i terenskom nastavom na gradilištu. 

Mogućnost ostvarivanja međupredmetne povezanosti – međupredmetna korelacija 

Moguće je ostvariti međupredmetnu povezanost sa svim stručno-teorijskih nastavnim predmetima. Kroz 
nastavni predmet Građevinski materijali npr. uticaj građevinskih materijala na sigurnost i zaštitu okoliša, 
organizacija skladišta na gradilištu uzimajući u obzir osjetljivost materijala na vlagu, temperaturu i 
mehanička oštećenja, pravilnim izborom materijala i njihovom optimizacijom u fazi organizacije gradnje 
smanjuju se troškovi i količina građevinskog otpada, razumijevanje svojstava građevinskih materijala 

omogućava bolju koordinaciju različitih faza gradnje, kao što su npr. betoniranje, zidanje, hidroizolacija i 
završni radovi. 

Povezivanje sa nastavnim predmetom Građevinske konstrukcije kroz npr. prepoznavanje rizika pri montaži 
betonskih i čeličnih konstrukcija, kao što su nepravilno postavljene skele, neadekvatno podupiranje i 
opterećenje elemenata, primjena pravila o maksimalnim dozvoljenim opterećenjima i zaštiti pri radu na 
visini, odgovoran pristup korištenju građevinskih materijala i tehnologija kako bi se smanjila emisija prašine, 
otpada i buke tokom izvođenja radova, razmatranje uticaja različitih vrsta konstrukcija (betonskih, drvenih, 
čeličnih) na okoliš, uključujući mogućnost recikliranja i održivosti materijala. 

Također, povezivanje sa nastavnim predmetom Poduzetništvo može se ostvariti na sljedeće načine gdje 
organizacija gradilišta uključuje postavljanje rokova, raspodjelu resursa i upravljanje timovima, što je 
povezano s poduzetničkim vještinama vođenja projekata i poslovnim planiranjem ili organizacija gradiliša 
podrazumijeva koordinaciju radnika, majstora i inženjera, što se direktno veže uz poduzetničke vještine 
menadžmenta i liderstva. 

Mogućnosti odgojnog djelovanja i razvoja ključnih kompetencija – kompetencijski pristup 

U okviru nastavnog predmeta Organizacija građenja, oblast Zaštita zdravlja i životne sredine omogućava 
učenicima razvoj ključnih kompetencija za siguran i odgovoran rad na gradilištu. Učenici razvijaju 
odgovornost i samostalnost kroz primjenu sigurnosnih mjera i propisa pri radu na gradilištu poduzetničkih 
kompetencija. 

Analizom nesreća i ekoloških incidenata stiču kritičko mišljenje i sposobnost procjene rizika, dok 
razumijevanje zakonskih i tehničkih regulativa jača svijest o važnosti poštivanja standarda i normi. Poseban 
akcenat stavlja se na ekološku osviještenost, kroz proučavanje uticaja građevinskih materijala na okoliš i 
primjenu održivih praksi, poput pravilnog odlaganja otpada, reciklaže i racionalne potrošnje resursa. Na ovaj 
način, učenici se osposobljavaju da u budućnosti aktivno doprinose sigurnijem i ekološki odgovornijem 
radnom okruženju čime razvijaju građanske kompetencije. 

Nastavnik igra ključnu ulogu u usmjeravanju procesa učenja, postavljajući pravila i redoslijed kojim učenici 

stiču osnovna teorijska i praktična znanja vezana za organizaciju građenja, osnovne subjekte u procesu 

građenja, kao i zakonske propise iz ove oblasti. Osnovni cilj nastavnika je omogućiti učenicima iskustveno 

učenje, osiguravajući da nastava bude aktivna i praktična. 

Kako bi se održao interes učenika i omogućilo efikasno usvajanje znanja, nastava se temelji na raznolikim 

metodama rada, uključujući motivacijske metode, mentalne mape, demonstracije, razgovore sa odjeljenjem, 

grupne i projekte radove, grafičke vježbe, terensku nastavu, izradu prezentacija i samostalnih radova, analizu 

video zapisa, te korištenje informatičkih tehnologija i audio-vizualnih uređaja. Prilikom grupnih projektnih 

radova, prezentacija i sličnih samostalnih radova potrebno je utvrditi kriterije uspješnosti kako bi podučavanje 

i učenje bilo svrsishodno. 

Koncepcija učenja i podučavanja ovog nastavnog predmeta kombinira teorijska i praktična znanja, s posebnim 

naglaskom na terenski rad. Kroz terenske aktivnosti, učenici stiču praktične vještine i iskustva koja im 

omogućuju samostalno planiranje i provođenje radnih procesa. 

Razvijanje specifičnih vještina i navika: nastava je osmišljena tako da učenici razvijaju niz vještina i navika koje 

su ključne za uspješno upravljanje građevinskim projektima. Među njima su: 

- korištenje investicijsko-tehničke dokumentacije, tehničkih crteža i sličnog, 

- praćenje tehničke literature i razvoja novih dostignuća, 

- vođenje građevinskog dnevnika, građevinske knjige i druge dokumentacije na gradilištu, 

- izrada sheme gradilišta, 

- izrada predmjera i predračuna, 

- sastavljanje ugovora za izvođenje građevinskih radova. 

Učenje se također usmjerava na preciznost, odgovornost, logičko razmišljanje u analizi podataka i sposobnost 

timskog rada. Posebna pažnja posvećuje se svijesti o pravilnom upravljanju građevinskim otpadom, 

selektivnom odlaganju, reciklaži i smanjenju negativnog utjecaja na okoliš. 

Primjeri aktivnosti za učenike: 

Izrada plana organizacije gradilišta za konkretan zadatak, analiza studija slučaja o efikasnosti organizacije rada 

na određenom objektu, debata o važnosti sigurnosti i zaštite na radu u organizaciji građenja, procjena 

potrebnih resursa i vremena za izvođenje određenih faza gradnje, izrada plakata s osnovnim pravilima zaštite 

na radu za zidare, fasadere i izolatore, diskutiranje kako bi se radovi mogli optimizirati i koje su moguće 

prepreke u izvođenju, istraživanje primjera iz stvarne prakse u kojima su nastali problemi u organizaciji gradnje 

(npr. kašnjenje radova, nedostatak materijala, loša komunikacija),  zapisivanje aktivnosti na gradilištu tokom 

jednog radnog dana (putem posjete ili kroz simulaciju), opisivanje redoslijeda radova, uloge radnika i korištenje 

materijala i alata, preuzimanje uloge građevinskih inspektora i analiziranje ispunjenosti sigurnosnih i 

organizacijskih zahtjeva na zamišljenom ili stvarnom gradilištu i sl. 

Učenje kao iskustveni proces: 

Nastava se oslanja na aktivno uključivanje učenika u proces učenja. Učenici se potiču da istražuju, analiziraju i 

kritički promišljaju, što im omogućava da usvojeno znanje primjenjuju u rješavanju stvarnih problema. 

Posjetom gradilištu i opštini učenici na licu mjesta uče o svim profesionalnim izazovima koje nosi to mjesto. 

Analiziranje realnih situacija s gradilišta i traženje rješenja. 

 

PK5 – Učenje i podučavanje 

Vrednovanje u nastavnom predmetu Organizacija građenja predstavlja ključan proces procjene učeničkih 

postignuća, s ciljem praćenja napretka i osiguranja kvalitetnog usvajanja znanja i vještina. Ovaj proces 

obuhvata različite pristupe vrednovanju, uključujući formativno, sumativno i vrednovanje kao učenje. 

Vrste vrednovanja: 

- Formativno vrednovanje služi za kontinuirano praćenje učeničkog napretka i usmjeravanje nastavnog 

procesa kroz povratne informacije. 

- Sumativno vrednovanje provodi se na kraju nastavne cjeline /određene perioda podučavanja i 

učenja/, najčešće putem testova, projekata ili završnih ispita. 

- Vrednovanje kao učenje potiče učenike na samostalnu refleksiju i razvoj metakognitivnih vještina. 

Elementi vrednovanja: 

U predmetu Organizacija građenja, vrednovanje obuhvata različite aspekte: 

 Teorijska znanja – poznavanje faza organizacije gradilišta, planiranja resursa i pravnih regulativa. 

 Praktične vještine – sposobnost izrade sheme gradilišta, predmjera i predračuna, kalkulacija. 

 Rješavanje problema – primjena stečenih znanja u realnim situacijama kroz studije slučaja i projektne 

zadatke. 

 Timsku i individualnu odgovornost – učešće u grupnim projektima i sposobnost samostalnog rada. 

Metode vrednovanja: 

 Pisani i usmeni ispiti – provjera teorijskih znanja i konceptualnog razumijevanja. 

 Projekti i studije slučaja – primjena znanja u simulacijama realnih građevinskih procesa. 

 Praktične vježbe – analiza organizacije gradilišta, rasporeda radova i sigurnosnih mjera. 

 Portfoliji i samovrednovanje – učenici prate vlastiti napredak kroz dokumentaciju svojih radova. 

Zaključak: 

Kombinacija različitih metoda vrednovanja omogućava sveobuhvatnu procjenu učeničkih kompetencija u 

nastavnom predmetu Organizacija građenja. Cilj vrednovanja nije samo ocjenjivanje, već i motivacija učenika 

za dublje razumijevanje i praktičnu primjenu stečenih znanja u budućoj profesionalnoj karijeri. 

 

PK6 – Vrednovanje u predmetnom kurikulumu 


